
Gwerthusiad beirniadol a nodi’r camau addysgu a 

dysgu nesaf sy’n canolbwyntio ar astudiaeth achos 

dysgwr unigol neu grŵp o ddysgwyr, sy’n seiliedig 

ar ddigwyddiad beirniadol a arsylwyd. 

 

Cyflwyniad  

 

Damcaniaeth addysgeg yw dadansoddiad o ddigwyddiad beirniadol a ddatblygwyd gan 

Tripp (1993). Caniatawyd i’w ddulliau dadansoddi adlewyrchu ar sefyllfaoedd addysgu, gan 

ddatblygu, barnau ac arferion proffesiynol athrawon. Yng nghyd-destun addysgu, ystyriwyd 

achos beirniadol dadansoddol yn dechneg ddefnyddiol ar gyfer hunan-ymchwilio (Tripp 

1993).  Fodd bynnag, ymddangosir iddo archwilio’n ddyfnach, drwy anelu at gydnabod y 

mater sylfaenol ac ysgogwyd teimladau cryf am sefyllfa addysgu barhaol, ac arweinir yr 

athro i edrych arno mewn modd strwythuredig gan ystyried posibiliadau ar gyfer y dyfodol.  

Nid oes rhaid i ddigwyddiad fod yn ddigwyddiad dramatig yng nghyd-destun addysgu, dim 

ond iddo wneud ichi stopio a meddwl, neu godi cwestiynau yn eich meddyliau (Tripp 1993).  

Cyffredinolwyd digwyddiadau tebyg wrth addysgu o ddydd i ddydd, ond nid ydyw’n 

rhesymegol nac yn bosibl ystyried popeth a ddigwyddir, felly rhaid sicrhau defnydd o ffocws 

penodol.  

Canolbwyntia’r aseiniad hwn ar ddigwyddiad penodol o’r cyd-destun addysgeg, gan 

gynnwys ffyrdd personol o feddwl a gweithredu. Defnyddiwyd dadansoddiad digwyddiad 

beirniadol lle cafwyd yr un digwyddiad ei ystyried ar sawl cam, gyda’r bwriad o ddeall ei 

safbwynt a’i ystyr mewn persbectif ehangach a hyrwyddwyd datblygiad proffesiynol gan 

ganolbwyntio ar ddysgwr unigol. 

 

Arsylwi 

 
Arsylwyd un ysgol yn y broses hon, oherwydd canfyddiadau moesegol cyfeiriwyd ati yn yr 

aseiniad hwn fel ‘Ysgol X’ er mwyn cadw cyfrinachedd rhyngwyd a’r ysgol. Cydnabuwyd yr 

ysgol y cafwyd ei arsylwi a sicrhawyd cytundeb o anhysbysrwydd i’r staff a’r disgyblion. 

Lleolwyd yr ysgol ym mhentref breintiedig lle cynigwyd awyrgylch cyfeillgar a diogel (Ysgol y 

Frenni 2018) mewn awdurdod llai breintiedig, Sir Benfro.  

Addysgwyd 161 disgybl rhwng 4 ac 11 oed (Williams, 2019). Prif gyfrwng gwaith a bywyd yr 

ysgol yw’r Iaith Gymraeg, adlewyrchwyd hyn wrth i 52% o’r disgyblion ddod o gartref uniaith 

Gymraeg. O bosib cryfhawyd y ffaith, ni chyflwynwyd Saesneg i’r disgyblion cyn cyfnod 

allweddol 2 y Cymreictod yng nghorff yr ysgol. Efelychwyd braint yr ysgol gyda’r ystadegyn, 

mai tua 6.5-8% (Fy ysgol leol;Estyn, 2018) o ddisgyblion a dderbyniwyd prydau ysgol am 

ddim, sydd ymhell islaw’r cyfartaledd cenedlaethol o 18% (Estyn, 2012). Cydnabuwyd fod 

gan oddeutu 19% o’r disgyblion, anghenion dysgu ychwanegol sy’n gymharol agos i’r 

cyfartaledd cenedlaethol o 21% (Estyn, 2012). Er ymrwymwyd 92.5% o’r disgyblion i bolisi 

presenoldeb yr ysgol yn 2018, categorïwyd yr ysgol yng nghategori melyn. Seliwyd hyn ar 

arweinyddiaeth a rheolaeth, ansawdd dysgu ac addysgu a’r lefel o gymorth a dealltwriaeth o 

feysydd sy’n angenrheidiol i’r ysgol er mwyn sicrhau ffyniant (WalesOnline;Llywodraeth 

Cymru, 2019). 

Seliwyd gweithdrefnau’r ysgol a’i threfniadau’n gadarn ar athroniaeth ac egwyddorion y 

Cyfnod Sylfaen (Estyn, 2012). Sicrhawyd darpariaeth gynlluniedig gyson ar draws y Cyfnod 

Sylfaen, gydag amgylchedd dysgu a canolbwyntiedig ar addysgu’r plentyn canolog yn 

ogystal â herio bob disgybl yn unigol.  

Arsylwyd yr achos beirniadol yn nosbarth blwyddyn 2 lle presenolwyd 16 o ddisgyblion 6 i 7 

mlwydd oed: 13 bachgen a 3 merch. Cefnogwyd y wers gyda’r athrawes dosbarth a 

chynorthwywraig. Saernïwyd y cyfnod sylfaen gyda thri dosbarth rhyngweithiol: mathemateg, 

llythrennedd a chreadigol, gan sicrhau fod y tu allan yn fan canolog o’r addysgu. 

Hyrwyddwyd dysgu annibynnol drwy dasgau â ffocws effeithiol gyda darpariaeth barhaus a 

gwellhad.  

 

Methodoleg 

 
Defnyddiwyd nifer o wahanol strategaethau yn ystod y broses o arsylwi megis, arsylwi 

cyfranogwyr, astudiaeth achos a digwyddiad beirniadol. Penderfynwyd defnyddio’r dulliau 

ansoddol yma i gyd-fynd â phrif amcan yr arsylwi sef, casglu data ansoddol am ddigwyddiad 

beirniadol arsylwyd, gan eu disgrifio, eu dehongli a’u gyd-destunio gan dderbyn 

mewnwelediad manwl i gysyniad a ffenomen benodol o fewn yr amgylchedd addysgiadol 

(Tripp, 1993). 

Dewiswyd y dull o arsylwi cyfranogwyr am iddo dorchi ac arwain at arsylwi parhaus gan 

gynorthwyo profi sefyllfaoedd, ac ymgolli yn yr amgylchedd addysgol (Lightfoot, 1983). 

Penderfynwyd defnyddio’r dull hon yn hytrach na’r dull arsylwi di-gyfranogwr, er mwyn sylwi 

ar wir gynrychiolaeth eu hymddygiad, oherwydd gyda’r dull di-gyfranogwr, gall presenoldeb 

yr ymchwilydd ddylanwadu ar weithredoedd a datblygwyd yr effaith Hawthorne, lle tueddai 

plant newid eu hymddygiad am eu bod yn ymwybodol o’r arsylwi. Drwy ddull cyfranogiad, 



ECAD6007-C  1900322 

derbyniwyd mewnwelediad clir i’r digwyddiad a sicrhawyd deallusrwydd nodweddion cyd-

destunol a ffactorau ystyrlon, fel ni ymddangosir dehongliad o’r data’n empirig nac 

arwynebol (Robson 2011).  

Caniatawyd y dull i ymchwilwyr ansoddol ganfod ble, pryd, sut a pha amgylchiadau y deuir 

yr ymddygiad i fodolaeth (Kawulich, 2005). Drwy aros o fewn sefyllfa fel aelod allanol, dros 

gyfnod hir, galluogwyd mewnwelediad clir o esblygiad y digwyddiad a dynamegwyd eu 

hystyron, safbwyntiau, gwerthoedd a phersonoliaethau a throsglwyddwyd data dilys 

ansoddol cyfoethog (DeWALT, 2011). Sicrhawyd hyblygrwydd drwy ganiatáu meddwl 

agored a galluogir i’r ymchwilydd ddilyn unrhyw gyfeiriad ar unrhyw adeg gan ddarparu 

cyfleoedd cyfranogol i ddigwyddiadau heb eu cynllunio (DeMUNCK;SOBO, 1998).  

Fodd bynnag, amlygir y dull anawsterau moesegol drwy amharu’n ormodol gan ymdebygu 

data rhagfarnllyd (Ronald, 2013) gan or-gydymdeimlo â’r unigolyn arsylwyd. Ni ymddengys y 

wybodaeth a gasglwyd yn gynrychioliadol pur o’r diwylliant oherwydd ymgesglir ar sail 

diddordeb personol yn hytrach na’r wir ddigwyddiad ac ymdebygwyd yn hynod ddetholus ac 

anghynrychioliadol (DeMUNCK;SOBO;Johnson;Sackett, 1998). Penderfynwyd cwblhau 

cofnod ysgrifenedig cynhwysfawr o’r digwyddiadau, ond cydnabuwyd y collwyd ambell ran 

hanfodol o ymddygiad neu gymeriad plentyn oherwydd edrychir i ffwrdd ar adegau. 

Dewiswyd defnydd o’r dull astudiaeth achos yn y broses hon er mwyn cynyddu’r 

ddealltwriaeth o gyd-destun, cymunedau ac unigolion. Cynigwyd adnoddau i’r ymchwilwyr 

astudio ffenomenau cymhleth yn eu cyd-destun, ac ail-bwysleisiwyd ar gymhlethdod 

ymgorfforiad cymdeithasol gwirioneddol (Cohen;Manion;Morrison, 2011).  

Sicrhawyd, ni chaiff y mater ei archwilio trwy un lens yn unig, yn hytrach caniatawyd i sawl 

agwedd ar y ffenomen gael eu datgelu a’u deall trwy amryw o lensiau (Baxter, 2008).  

Cyflwynir y dull hwn ddata, ymchwil a gwerthusiad hygyrch i’r cyhoedd a chaniatawyd 

casgliad eang o fanylion gyda data cyfoethog a dwfn. Cyfrannwyd at ddemocrateiddio 

penderfyniadau, a chaniatawyd i’r darllenwyr farnu goblygiadau’r astudiaeth yn annibynnol 

(Cohen, 2011). Fodd bynnag, tueddir y dull hwn ffocysu ar un person ac un arbrofwr, 

arweinir hyn at ragfarn bersonol a goddrychol a dylanwadwyd ar ganlyniadau (Nisbet;Watt, 

1984) a phrofai’n anodd llunio achos ac effaith pendant i’r astudiaeth. 

Yn olaf, defnyddiwyd y dechneg Digwyddiad Beirniadol i gasglu eniad dadansoddol a 

dosbarthiad arsylwol o ymddygiad dynol (Tripp, 1993). Amcanwyd ennill dealltwriaeth o 

safbwynt yr unigolyn ac ystyriwyd elfennau gwybyddol, affeithiol ac ymddygiadol (Flanagan, 

1954). Blagurwyd y dull nifer o fuddion perthnasol i gyd-fynd â nod cyffredinol yr astudiaeth 

drwy ymddangos ymchwil ansoddol ac archwiliadol a sicrhawyd dibynadwyedd a dilysrwydd 

gan gynhyrchu parth cynnwys disgrifiadol, cynhwysfawr a manwl (Woolsey, 1986) gan 

sicrhau mewnwelediad ynghylch ffenomen addysgol. Cynhyrchwyd gwybodaeth 

ddigamsyniol a choncrit gan roi cyfle i’r ymatebwyr gynnig disgrifiad manwl o’u profiadau 

personol, heb unrhyw ragdybiaethau na hynodwedd (Thorpe;Holt, 2008).  

Er hyn, beirniadwyd y dull yma ar faterion dibynadwyedd a dilysrwydd a gamddehonglwyd a 

gamddeallwyd ambell ganfyddiad (Spencer-Oatey, 2013). Yn yr un modd arweiniwyd at 

ragfarnau annymunol, wrth ddibynnu ar yr ymatebwyr i gofio digwyddiadau a’u hadrodd yn 

gywir ac yn eirwir (HSE, 2009). 

 

Pedwar Pwrpas 

 

Seliwyd yr arsylwi ar ymddygiad bachgen 7 oed yn ystod charwsél o weithgareddau’r wers 

cyn cinio. Goblygwyd i’r disgyblion ysgrifennu hunanbortread a gysylltwyd â’r wers flaenorol 

a thema’r tymor, ‘y teulu’. Cyfeiriwyd at y plentyn yn yr aseiniad hwn fel ‘Plentyn A’ er mwyn 

cadw cyfrinachedd. Yn y darn yma o’r aseiniad bwriadwyd trafod sgil y cwricwlwm newydd a 

sut y perthynwyd y digwyddiad beirniadol i un o bedwar diben yr Athro Graham Donaldson.  

Dyluniwyd Cwricwlwm Cymru 2022 i helpu pob dysgwr i wireddu’r pedwar pwrpas. 

Cefnogwyd ein plant i fod yn: ‘ddysgwyr uchelgeisiol, galluog’, ‘cyfranwyr mentrus, 

creadigol’, ‘ddinasyddion moesegol, gwybodus’, ac yn ‘unigolion iach, hyderus’ (Dyfodol 

Llwyddiannus, 2015). Y pedwar pwrpas yw man cychwyn bob penderfyniad mewn perthynas 

â’r Cwricwlwm, a dylid fod yn sail i'r holl addysgu a dysgu yng Nghymru.  

Ceisir y cwricwlwm newydd ennyn brwdfrydedd dysgwyr o 3 i 16 gan roi’r sylfaen i lwyddo 

mewn byd sydd ar newid (Williams, 2017). Trefnwyd y cwricwlwm yn 6 Maes Dysgu a 

Phrofiad (MDaPh). Disgwyliwyd i’r meysydd hyn gynnig cyd-destunau cyfoethog ar gyfer 

ymdebygu’r pedwar diben, gyda’r bwriad o addysgu ar draws y cwricwlwm drwy dri 

Chyfrifoldeb Trawsgwricwlaidd: Llythrennedd, rhifedd a Chymhwysedd digidol, gan sicrhau 

datblygiad sgiliau ehangach. 

Lleolwyd Plentyn A yn y grŵp gwanaf o ddisgyblion gyda 7 disgybl arall. Ymrithiwyd pedair 

math o allu wedi’u cydosod mewn dau grŵp, un grŵp o allu uwch ac un grŵp o allu gwan. 

Ymhlith y disgyblion hyn llwybreiddiwyd un disgybl drwy asesiad ADY, ac o ganlyniad 

amharwyd â’r disgyblion eraill o fewn y grŵp (gweler atodiad 2, tud.1). Adlewyrchir gosodiad 

y desgiau ar yr addysgu (gweler atodiad 1, t.1) ac eisteddai’r athrawes â’i chefn at Blentyn 

A. Deilliwyd hyn i Blentyn A, eistedd nôl yn ei gadair â’i draed fyny wrth chwarae â’i bensil, 

adlewyrchwyd yr awch i ofyn cwestiwn ond am i’r athrawes gyflwyno’i holl sylw i’r disgybl 

asesiol ADY ni ffwdanwyd Plentyn A a chopïwyd gwaith ei gyfoed. 

Cysylltwyd y digwyddiad hwn â’r dibenion o ddatblygu’n ddysgwr uchelgeisiol, galluog ac yn 

unigolyn iach, hyderus. Effeithir anwybyddiaeth ar les y plentyn gan ymdebygu fod gan bob 

plentyn yr hawl i’w llais a’i farn (Holland, 2019). Gellir dehongli’r digwyddiad o bersbectif yr 

athro, fel un uchelgeisiol wrth hybu creadigrwydd Plentyn A, a’i annog i feddwl a datblygu’n 

annibynnol, gan ystyried i blant ddysgu’n well wrth eu cyfoedion ar adegau. 

(Vygotsky;McLeod, 2018). Cefnogwyd theori, fod plant yn or-ddibynnol ar athrawon i’w 

bwydo â gwybodaeth (gwelir atodiad 2, tud.2) gan arwain at ddiogi ac anawsterau yn y byd 

annibynnol go iawn (Elliott;Grigorenko, 2014). Cefnogaeth yw’r allwedd galonogol ar gyfer 

ddatblygiad plentyn mewn unrhyw fodd gan sicrhau llesiant ac ymdeimlad cynhwysol, gan 

ddiwallu ei anghenion unigol (Laevers, 2011). Pe bai’r athro wedi cefnogi Plentyn A gan 

wrando ar ei honiad, grymuswyd yr elfen o scaffaldio er mwyn hybu datblygiad procsimol 

(Vygosky, 1978) a chwmpasu ei waith, gan sicrhau cyrhaeddiad i’r diben. Fodd bynnag, er 

anogwyd bob plentyn i fod yn uchelgeisiol nid oes diffiniad o’r hyn sy’n ddisgwyliedig. Golygir 

rhywun sydd am dderbyn neu ddangos awydd ac sy’n benderfynol o lwyddo (GPC, 2012). 

Wrth ystyried y digwyddiad beirniadol, ni olygir uchelgeisiol yn oddrychol ar gyfer y brigion 

gan fod pawb yn wahanol, a datblygir pawb ar wahanol adegau yn eu bywydau 

(Piaget;Boden, 1979).  Gwelwyd hyn gan yr elfen ymholgar wrth Blentyn A, wrth iddo awchu 

gofyn cwestiwn i’w alluogi i ddatrys ei broblem. Croesgyfeiriwyd y diben hwn â’r bwriad 

clasurol, ‘to cultivate responsibility for the earth and other people and prepare children for 

the challenges of the future’ (Steiner;Barnes, 2015). 

 

Adolygiad Llenyddiaeth 

 

Sbardunwyd y digwyddiad beirniadol arsylwyd nifer o feysydd ymchwil posibl, (gweler 

atodiad 2, tud.2). Er hyn oll canolbwyntiwyd ar dri agwedd effeithiwyd ar ganlyniad y 

digwyddiad beirniadol yn benodol sef, hunan-fry, hunaneffeithiolrwydd a chynhwysiad a 

arweinir at gopïo gwaith cyfoed. 

 

Yr ysgol yw’r lle a ddarparwyd lleoliad cymunedol i blant a’u galluogwyd i ddatblygu eu 

gwybodaeth, trwy hyrwyddo dinasyddiaeth a meithrin perthnasoedd cynhwysol a 

chymdeithasol. Nid hawl dynol sylfaenol yn unig yw addysgu plant ond cyfrwng i 

gynhwysiant cymdeithasol arweinir at newidiad (Unicef, 2007). 

 

Ymddangoswyd yn y digwyddiad beirniadol y gwaharddiad rhwng Plentyn A a’r athrawes 

gan ganlyni i’r plentyn gopïo gwaith ei gyfoed, dehonglwyd hwn yn weithred negyddol. 

Ymdebygwyd gan Hattie, fod ffordd pawb o feddwl yn wahanol felly nid yw copïo 

dychmygedd cyfoed yn ganlyniad da i greadigrwydd plentyn ac ni sicrheir hyn cynhwysiad y 

disgybl i’r dasg (Hattie, 2012). Amlwg oedd gweld i Blentyn A golli cwlwm agosatrwydd i’w 

gyfoedion a’r athrawes wrth iddo eistedd nôl yn ei gadair heb fwriad i ddysgu dim. Fel 

argymhellwyd Black-Hawkins (2007), prif nod addysgu cynhwysol yw sicrhau i bob disgybl 

gymryd rhan yn yr ystafelloedd dosbarth gyda’u cyfoedion gan ddatblygu’n emosiynol, 

cymdeithasol, deallusol ac yn gorfforol hyd eithaf eu gallu. Rôl yr athrawes yw gweithredu 

hyn. Argyhoeddwyd Maslow mai’r angen am barch neu enw da sydd bwysicaf i blant gan 

ragflaenu hunan-fry neu urddas go iawn (Maslow;Bina;Ramesh, 2016). 

 

Edrychir y darn hwn ar ystyriaeth a phwysigrwydd yr heriau a’r nod i godi cyflawniad pob 

disgybl, wrth ddiogelu cynhwysiad yr ychydig hynny sy’n fregus i waharddiad mewn ysgol. 

Ymddangoswyd Plentyn A yn fregus ac yn gaeedig ond fe’i hanwybyddwyd. Dadleuwyd 

Black-Hawkins (2007) yn ganolog y gall lefelau uchel o gynhwysiant fod yn gwbl gydnaws â 

lefelau uchel o gyflawniad a bod cyfuno’r ddau nid yn unig yn bosibl, ond yn hanfodol pe 

ymgrymwyd y disgyblion i gyflawnedigaeth mewn addysg. Fodd bynnag, cydnabuwyd fod 

hyn yn straen mawr ar athrawon dosbarth, wrth i bob unigolyn hawlio’r un sylw 

(Florian;Black-Hawkins:Rouse, 2016). Wedi dweud hynny, gwaharddwyd plentyn o’i addysg 

trwy anwybyddu ei ofyniad am sylw, ac fel dywed Booth (2002) dylid dileu gwaharddiad o 

fewn addysg, er mwyn sicrhau ni wneir disgyblion deimlo unrhyw wahaniaeth i ddisgyblion 

eraill yn eu plith gan sicrhau cyflawniad academaidd.  

Enynnwyd Plentyn A sylw, am nad oedd yn deall y dasg, arweiniwyd hyn at ymdeimlad o 

waharddiad o’r dasg a’i gyfoedion, oherwydd ni ymddangosir yr un peth a hwy. Yn ôl 

Ainscow, gwelliant safonau academydd yw cynhwysiad heb ystyried y gwahaniaeth rhwng 

addysgwyr. Ond, beth sy'n cyfrif fel gwahaniaeth a pha wahaniaeth y mae gwahaniaeth yn ei 

wneud (Minow, 2008). Wrth ystyried y digwyddiad beirniadol pwy sydd i ddweud fod Plentyn 

A yn wahanol i bawb arall oherwydd mae pawb yn wahanol yn eu ffyrdd eu hun. Daw hyn a 

ni at gydraddoldeb â’r syniad o ddileu unrhyw wahanfur am fod bob disgybl yn wahanol ac fe 

ddatblygwyd ar adegau gwahanol (Piaget;McLeod, 2018). Cydnabuwyd cynhwysiad yn 

ymarferol, ac yn aml dehonglir rhwystrau o’r fath fel anghenion arbennig. Wedi dweud 

hynny, yn sefyllfa’r digwyddiad hon, mae’n bwysig cydnabod yr ystyriwyd Plentyn A i fod o 

allu gwan iawn a gellir batholegu anghenion arbennig. Wedi dweud hynny, ni helpwyd y 

weithred o anwybyddu’r disgybl i ddarganfod y broblem sylfaenol a grëwyd y penbleth a’r 

gwaharddiad personol yn y lle cyntaf (Black-Hawkins, 2007). Ond fel ymdebygwyd erthygl 

12 o hawliau plant, anghenion arbennig neu beidio mae’r hawl gan bob unigolyn yr hawl, i 

hawlio sylw ar unrhyw adeg. Wrth ystyried y cwricwlwm newydd, cadarnhaol yw hyn i les y 

plentyn, gan glymu’r ffaith y darparwyd dulliau trawsgwricwlaidd cyfleoedd dysgu cynhwysol 

a chyfranogol (Barnes, 2014). Yn yr ystyr hyn felly, mae rhannu profiadau yn ddiffiniad o 

gynhwysol, a phe cafwyd eu rhannu ac yn wirioneddol ystyrlon y bydd yn debygol o 

gyrraedd pob plentyn ar lefel sy’n briodol ar eu cyfer (Barnes, 2014). Mae cefnogi plant wrth 

iddynt ddysgu ar gyflymder eu hun yn bwysig ar gyfer datblygiad eu plentyndod, a dylwyd 

annog a chymryd pob cyfle i archwilio’u diddordebau mewn amgylchedd naturiol cyfforddus 

gan sbarduno dysgu holistaidd (Foundation Education, 2018). 

‘Dylai pob penderfyniad yn ymwneud â phlant fod â lles y plentyn hwnnw’n sail ganolog’ ac 

ystyriwyd fod pwysigrwydd ymateb a chydnabod llais a safbwynt y plentyn yn hanfodol, wrth 

ystyried cynhwysiad. Heblaw am y cydnabod hwn ni chafwyd y plant ddim allan o’r ymateb 

ac arweiniwyd at ymdeimlad o esgulusrwydd a gwaharddiad ac arweinir at hunan-fry ac 

hunaneffeithiolrwydd isel. (Siencyn, 2008, tud.21).  

Sylwyd ar hunan-fry a hunaneffeithiolrwydd isel y disgybl yn syth wrth iddo eistedd yn ôl yn 

ei gadair â’i ben yn isel gan chwarae â’i bensil. Cyd-blethwyd hunan-fry â nifer o gysyniadau 

eraill megis: hunan-lesteirio, hunan-gymhelliad, hunan-nod a hunan-dibynnedd. 

Cysyniadwyd rhain ag ymdeimlad personol o hunanwerth yr unigolyn (Roesenberg, 1965) a 

gwehyddwyd â chysyniad gan weithredu gwytnwch a straen bywyd. Wrth ystyried y 

digwyddiad beirniadol synhwyrwyd hunan-fry isel o ganlyniad i ddiffyg mwynhad y dasg a’r 

pwnc (gweler atodiad 2, tud.2). Sbardunwyd hyn hunaneffeithiolrwydd, ac yn ôl Bandura 

(1986) sy’n fath sefyllfaol o hunan-fry â’r gred ynghylch gallu’r disgybl i gyflawni’r dasg 

benodol. Mae gan bob plentyn ei ddiddordeb ei hun, er ni hawliwyd hyn ym mhob agwedd o’i 

haddysg, ac ni ellir gwneud diagnosis o hunan-fry ac hunaneffeithiolrwydd wedi’i selio ar ran 

bach mewn diwrnod, credwyd i hunaneffeithiolrwydd benderfynu ar ddewisiadau y gwneir 

plant, yr ymdrech a wnânt, y dyfalbarhad fe’i harddangoswyd a’r raddfa o bryder neu 

lonyddwch y profwyd wrth gyflawni bob math o dasgau. Cefnogwyd hyn gan Nottingham â’i 

ddehongliad, ‘cymhareb a geir trwy rannu llwyddiant unigolyn mewn bywyd â'i fethiannau 

mewn bywyd’ (Nottingham, 2013, tud.84).  

Wrth edrych ar y digwyddiad beirniadol ystyriwyd i Blentyn A ennyn gormod o sylw ar hyd ei 

addysg, ac felly ceisiai’r athro hyrwyddo dysgu annibynnol, er mwyn iddo gydio yn ei waith 

yn amser ei hun. Ac fel dywedwyd Nottingham (2013), pe byddwn o hyd yn eu helpu i 

lwyddo, ac yn eu canmol am lwyddiant yna ceir hi’n anodd datblygu gwytnwch a’r gallu i 

ymdopi â methiant (Nottingham, 2013, tud.84). Fel amlygwyd Skinner (19..) os gweithredir 

canlyniad positif, mae’r tebygolrwydd y caiff y weithred ei hailadrodd yn gryfach, gan 

adeiladu’i hyder ac esblygu’n weithiwr medrus annibynnol (Skinner;Goddard, 2017). Ond os 

ni weithredwyd canlyniad positif, gellir mabwysiadau ymdeimlad dyneiddiol gan ganlyni ag 

ofn methu. Cydymffurfiwyd hyn â diffyg gwytnwch ac arweinir at gamu nôl a pheidio cymryd 

risg gan ganlyni’n gwrthryfela ac ymddygiad amhriodol (John Holt). Wedi ystyried hynny, 

ychydig o gysur oedd angen ar Blentyn A, i’w hannog ar y llwybr cywir. Argyhoeddir 

Nottingham fod peidio ag amddiffyn plant rhag heriau, rhwystrau a methiant yn iselhau 

hunan-fry, ond rhaid ystyried mae yna duedd i or-amddiffyn plant ac mae yna berygl i fwydo 

plant â llwyddiant (Nottingham, 2013). Cyflyrwyd Dweck i blant ymdeimlo’n rhwystredig gan 

heriau cyflwynedig, gan ysu rhoi’r gorau iddi a cholli canolbwyntio (Dweck, 2017). Mae’n 

bwysig felly ffeindio’r cydbwysedd. 

Tybir y seliwyd hunan-fry ar hunan arfarniadau a dibynnwyd yn aml ar ddigwyddiadau allanol. 

Wrth ystyried hyn, datblygai plant ymddygiad amddiffynnol pan ymdeimlwyd i’w hunan-fry 

ymddangos o dan fygythiad. Yn yr achos hwn gwrthododd Plentyn A barhau â’i waith gan 

dynnu sylw disgyblion eraill o’i gwmpas, awgrymwyd yr awdur Schleucher (2018), rhaid i’r 

athrawon feddu ar broffil uchel, nid yn unig ar rinwedd eu cyflawniadau academaidd ond eu 

statws cymdeithasol ac economaidd hefyd, ymddangosir llawer mwy o dan unrhyw arwyneb. 

Cefnogwyd Hattie i Blentyn A ddatblygu hunaneffeithiolrwydd isel am iddo osgoi’r dasg am y 

gwelwyd yn rhy anodd ac yn fygythiad personol.  

Dadleuwyd y dylai athrawon hannog disgyblion â hunaneffeithiolrwydd isel i gredu ynddyn 

nhw eu hunain. Cytunwyd Woolfolk â hyn ond awgrymwyd y dylwyd wreiddio a hunan-

reoleiddio’r effaith yng nghyntaf, am fod plant yn glyfar a gorchmynnwyd cysur pan nad oes 

angen. Er hyn dadleuwyd Roberts ei fod yn hanfodol werthfawr cydnabod a gwerthfawrogi 

atyniadau ac anghenion sylfaenol y plant gan godi’u hunan-fry ac hunaneffeithiolrwydd 

(Roberts, 2006). Anogiad sydd angen ar blant er mwyn disgleirio ac yn yr achos hwn, 

derbyniad a chymeradwyaeth sydd angen ar Blentyn A i ffynnu, dywedwyd fod cynhesrwydd 

cymeradwyaeth yn ffynnu hunan-gysyniad cadarnhaol o fewn plant (Roberts, 2006). Mae 

myfyrio gwaith plentyn yn hanfodol bwysig am iddo gadw’r dychymyg yn fyw ac annog y 

disgybl i ymlid â’i waith, ond yn ôl Roberts (2006), oherwydd pwysau byw ac addysgu 

modern gwneir oedi gan adlewyrchu a myfyrio gwaith plant yn fwyfwy anodd. 

Wrth ystyried hyn oll, ymdebygwyd fod nifer o achosion o dan arwyneb hunan-fry ac 

hunaneffeithiolrwydd isel yn enwedig yn y cartref. Fel credwyd Vygotsky, ‘the environment in 

which children grow up will influence how they think and what they think about’ 

(Vygosky;Schaffer;Kipp, 1934;2013, tud.242). Ceir profiad plant o gwmnïaeth a dibyniad 

gartref cryn effaith ar eu disgwyliadau, eu hymatebion a’u perthnasoedd â chymdeithion 

ysgol oherwydd ni geir y rhyddid o hawlio na mynnu sylw (Dunn, 1993). 

 

Mae’n hanfodol crybwyll yn yr achos hwn, fod annog plant yn yr ysgol yn wirioneddol bwysig 

am dyma’r unig gyfle sydd gan ambell blentyn i hybu’i hunan-fry a’i hunaneffeithiolrwydd. Ni 

geir bob disgybl, warchodid, sylw na chariad adref gan ganlyni’n ansefydlogrwydd personol 

(Lyness, 2018). Nod ysgolion yw sicrhau cyrraedd anghenion pob unigolyn, nid gorfodi 

unigolyn i weddu i ddefodau’r ysgol. Dylai dysgwyr ddewis beth, pryd a gyda phwy wnânt o 

fewn y dosbarth gan ddilyn eu hawydd a’u diddordebau, waeth beth fo’u gwahaniaethau 

(Holt, 1990). 

 

Adfyfyrio 

Ystyriwyd ymarfer myfyriol yn broses sy’n hwyluso addysgu, dysgu a dealltwriaeth gan 

chwarae rhan ganolog yn natblygiad proffesiynol addysgeg (Brookfield, 1995). Yn yr 

astudiaeth hon, cynhaliwyd ymchwil ansoddol i weld effeithiolrwydd arferion myfyriol yn 

natblygiad arsylwi. Gwneir hyn drwy gamu’n ôl o’r sefyllfa a myfyrio’n feirniadol, gan 

ymchwilio rhagdybiaethau posibl drwy 4 lens gyflenwol: lens hunangofiannau ein hun fel 

ymarferwyr myfyriol, lens llygaid dysgwyr, lens canfyddiadau cynghreiriau, a lens 

damcaniaethol, athronyddol ac ymchwil llenyddol (Brookfield, 1995). Trwy fyfyrio, gellir 

athrawon a hyffroddwyr edrych yn glir ar eu llwyddiant a’u heriau gan ystyried opsiynau ar 

gyfer newid effeithiol. 

 

Adlewyrchir dadansoddi’n hunangofiannau fel dysgwyr yn bwysig i’r ffordd yr addysgem. 

Ymdeimlwyd ein profiadau personol fel dysgwyr yn weledol ac emosiynol yn llawer dyfnach 

na rheswm. Mae’r mewnwelediadau a’r ystyron y tynnwyd o’m profiadau’n dylanwadu’n 

ddwys a hirhoedlog ar ddisgyblion. Fel disgybl profir anwybodaeth lawer gwaith oherwydd 

rhagoriaeth. Er i’r digwyddiad beirniadol hwn fod ychydig yn wahanol bwriadwyd hybu’r 

addysgu drwy roi sylw i bob disgybl a sicrhau’r ymdeimlad o berthyn. 

Wrth edrych ar yr athro drwy lygaid dysgwyr, medrwyd cydymdeimlo â’r hyn yr ymdeimlwyd. 

Mae gweld ein hymarfer trwy lygaid dysgwyr yn ein helpu i addysgu’n fwy cyfrifol. Mae 



ECAD6007-C  1900322 

derbyn synnwyr o’r hyn sy’n digwydd i ddysgwyr wrth iddynt fynd i’r afael â thasg neu broses 

dysgu yn gyfystyr i wybodaeth sylfaenol yr addysgwr.  

Wrth ymgymryd â sgwrs feirniadol â chyfoedion y dosbarth, agorwyd drysau ar gyfer 

gwelliant. Cynyddwyd siarad â chydweithwyr ac ennill eu safbwyntiau ein siawns o faglu ar 

ddehongliad sy’n cyd-fynd â’r hyn sy’n digwydd mewn sefyllfa benodol. Gall profiadau a 

mewnwelediad cydweithwyr awgrymu dynameg ac achosion llawer gliriach na’r esboniadau 

y datblygwyd gennym ni. Mae’n hanfodol adnabod y plant yn drwyadl fel unigolion, ac 

ystyried yr hyn sydd ar eu meddyliau. Wrth ymgymryd â’r digwyddiad beirniadol, rhaid 

ystyried os yw’r ystyfnigrwydd o achos dyfnach, na’r ymddangoswyd gan y plentyn, er 

enghraifft, problemau teuluol, neu cweryla amser chwarae. 

Helpwyd theori ni i enwi ein harfer trwy oleuo elfennau cyffredinol o’r hyn y dehonglwyd fel 

profiadau idiosyncratig (Brookfield, 1995). Adlewyrchwyd theori’r esboniad tu ôl 

gweithredoedd, gan helpu penodi’r newid cywir ar gyfer sicrhau addysgu positif parhaol.  

Amlygwyd mai’r cam cyntaf fydd dosrannu’r disgyblion yn decach er mwyn esblygu a 

rhagori’u gallu. Medrwyd dosrannu’r grwpiau’n llai o faint er mwyn sicrhau sylw unigol i bob 

plentyn. Gwneir hyn drwy ddilyn fframwaith y cyfnod sylfaen, gan osod un dasg ffocws a’r 

dewis o 4 her i’r gweddill sy’n cyd-fynd â’r thema, ac sy’n sicrhau datblygiad o sgiliau 

newydd, ymestyniad o sgiliau blaenorol ac addysgu annibynnol. Yn ychwanegol, bwriedir 

defnyddio’r gynorthwywraig i gefnogi’r disgybl ADY gan ddarparu sylw un-i-un er mwyn 

sicrhau cynnydd cyson. Fel dywed Tomlinson (2014), dylai dulliau hyfforddi amrywio ac 

addasu mewn perthynas â’r dysgwr amrywiol o fewn ystafelloedd dosbarth.  

Cyn gwahaniaethu mae’n hanfodol adnabod y plant yn drwyadl fel unigolion, ac fel dywed 

Hattie, ‘we must know what students already know, know how they think, and then aim to 

then progress all students towards the success’ (Hattie, 2012). Heb y wybodaeth hon, mae’n 

amhosibl gwahaniaethu’r plant. Fel cyflyrwyd Tomlinson (2014), dysgwyd disgyblion yn 

gadarnach pan gynlluniwyd yr athrawon gyda’u gwahaniaethau mewn golwg, yn ogystal â’u 

tebygrwydd. Wrth wahaniaethu sicrhawyd hygyrchedd, gan barchu anghenion pob dysgwr er 

mwyn addysg deg (Tomlinson, 2014). Wrth ystyried y digwyddiad beirniadol, bwriadwyd 

gwahaniaethu’r dasg, gan ei symleiddio er mwyn enyn canolbwyntio a brwdfrydedd. Ni 

ddiddorir pob plentyn ym mhob maes dysgu, felly sicrheir agor drysau’r addysgu gan 

groesawu amrywiaeth o dasgau er mwyn helpu’r disgyblion i gwblhau’r dasg, megis, bwrdd 

stori, brawddegau cymorth a lindysyn iaith (gweler atodiad 1, tud.1).  

Wrth adnabod pob unigolyn ar wahân, sicrhawyd y gellir dilyn arweiniad y plant gan gyfuno’r 

sgiliau â’r hyn sy’n berthnasol iddynt (Barnes, 2014). Crëir hyn awyrgylch lle caiff y plant eu 

harwain i gredu iddynt ddilyn eu diddordebau gan gynnig ateb i’w cwestiynau chwilfrydig 

(Barnes, 2014). Mae’r broses o scaffaldu yn hanfodol er mwyn cefnogi’r plant ym mhob elfen 

o’i bywyd addysgol a thu hwnt (Bruner;Curtis;O’Hagan, 1971;2003). Er mwyn annog plant, 

mae angen tynnu’r her yn ôl er mwyn iddynt weld a chredu mewn llwyddiant. Er mwyn 

sicrhau llwyddiant, bwriadir eu asesu’n weladwy. Ymddengys ymchwil, gall Asesu ar gyfer 

Dysgu (AFL) gael effaith sylweddol ar berfformiad disgyblion, gan gynnwys: cyrhaeddiad, 

ymddygiad a’r gallu i weithio’n annibynnol (SEWCTET, 2016). Wrth cyflawni AFL codwyd 

safonau cyflawniad ar draws pob gallu yn enwedig cyflawnwyr gwan (Black;William, 1998), 

bwriadwyd sicrhau i’r disgyblion enynn cefnogaeth ac adborth am wellhad ar gyfer eu dysgu, 

gan eu hannog a’u cefnogi i ymgymryd â’u cyfrifoldeb dysgu eu hun.  

 
 

Casgliad 

I gloi, fel y dangoswyd yng nghorff y traethawd, mae cyfleu digwyddiad, fel digwyddiad 

beirniadol yn cynnwys, proses o ddehongli arwyddocâd y digwyddiad trwy feirniadaeth 

systematig (Halquist, 2010). Adlewyrchwyd fod gan y dull botensial er mwyn datgelu 

dealltwriaeth o strwythur a pherthnasoedd mewn cyd-destun addysgol. Annogwyd y cyd-

destunau ymchwill, gyfle i ni gyhoeddi arlliw o ddefnyddio dull ansoddol mewn ymchwil 

addysgol ac ymarferol, a’n galluogi i adnabod y foment moesegol bwysig a’n hymgorfforwyd 

yn yr ymarfer myfyriol (Guillemin;Gillam, 2004).  

Drwy werthuso’n feirniadol ar astudiaeth achos, amlygwyd ei fod hi’n bosibl intergreiddio ac 

anrhydeddu’r mewnwelediadau a ddeffrowyd o ddimensiwn rhyngbersonol y dull ymchwil a 

greuwyd llwybr ar gyfer atebolrwydd y dulliau dewisol a’r dibynadwyedd o’r canlyniadau 

(Kohlbacher, 2006). Yn sicr, cyfrannwyd at ychwanegu a gwella trylwyredd, dilysrwydd a 

dibynadwyedd yr ymchwil o astudiaeth achos (Kohlbatcher, 2006). Cynnigwyd y dulliau yma 

gyfleoedd i gwestiynu profiad(au) yn feirniadol gan feirniadu arfer, gan ehangu posibiliadau 

ar gyfer gwellhad y dyfodol (Denzin;Lincoln, 2000). Adlewyrchwyd i’r digwyddiad beirniadol 

agor drysau, i ymchwilio arlliwiau rhyngweithio dynol o fewn cymlethdodau addysgol ac 

adlewrychwyd haenau o ystyr ac arferion gwirioneddol a sicrhawyd portread manwl ac eang 

o’r astudiaeth.  

Yn olaf, hybwyd y defnydd o’r dulliau yma cyraeddiad y safonau proffesiynol ar gyfer 

addysgu ac arweinyddiaeth gan sicrhau cynnydd a gwellhad i’r 5 safon proffesiynol osodwyd 

gan Llywodraeth Cymru. Dadleuir, y gall symud tuag at ymarfer myfyriol, wneud ymarfer 

proffesiynol yn fwy atebol drwy graffu’n barhaus ar yr egwyddorion y seiliwyd arnynt 

(Llywodraeth Cymru, 2017). Awgrymwyd i’r amryw dduliau hybu sgiliau myfyriol yr 

ymchwilwyr am y gwelir eu hymarfer drwy bedair lens feirniadol, rhyng-gysylltiedig: eu hun, 

barn eu myfyrwyr a’u cydweithredwyr a’r hyn y ddysgwyd o’r llenyddiaeth addysgol 

ehangach. Adlewyrchwyd y lensys yma’r gwahanol ddarluniau yn ôl, pa fath o ymarferydd yr 

ydych ac effaith yr hyn arsylwyd (Brookfield, 2005).  

Deuwyd i’r casgliad, er bod dadansoddi digwyddiad beirniadol yn offeryn defnyddiol wrth 

liwio arferion addysgu, ymdebygwyd fod angen mynd i’r afael â heriau ar lefelau llawer 

ehangach na’r cyd-destun addysgu ei hun. 

